
1. Generelt  
Stad  kommunestyre set årleg av øyremerkte midlar til frivillig kulturarbeid i Stad kommune, med det 

mål å bidra til å fremje eit aktivt og allsidig kulturliv i tråd med kommunen sine målsetjingar, føringar 

og planverk. Dette dokumentet utgjer retningslinjer for bruken av desse øyremerkte midlane, og 

femner om: 

- Kulturmidlar - driftstilskot 

- Stad kommune sin kulturpris 

- Ungdommens kulturpris 

- Stad idrettsråd sin idrettspris 

- Generelle prosjekt- og arrangementstilskot 

- Tilskot til 17. mai-kransar i lokalsentra 

- Tilskot til halleige 

Aktivitetar for barn og unge opp til 19 år er eit priortert satsingsområde ved tildelinga av midlane.  

 

2. Retningsgjevande planverk og føringar 
 

Det frivillige kultur- og idrettslivet utgjer ein stor del av kulturen i Stad, og det er viktig at Stad 

kommune sikrar gode rammevilkår for ein mangfaldig frivillig sektor. For å nå denne målsetninga er 

det behov for å sikre kulturfrivilligheita god finansiering, stor friheit og ein sentral plass i samfunnet, 

jamfør Regjeringens kulturfrivillighetsstrategi (2023-2025).  

Temaplan for kultur 2023-2035 har ein overordna visjon som seier at «Kultur byggjer lokalsamfunn».  

Stad har eit rikt, variert og livskraftig kulturliv, skapt av, med og for innbyggjarane våre. Å kunne ta 

del i og utøve kulturaktivitetar gjev innbyggjarane våre moglegheita til å leve meiningsfulle og aktive 

liv. Langsiktige satsingar på kultur har skapt særeigne arrangement og kulturaktørar som gjer 

kommunen vår attraktiv og unik, også for andre. Dette skal vi ta vare på, dyrke og ruste for framtida, 

slik at vi kan nå det overordna kulturmålet som seier at «Stad kommune har eit rikt kulturliv der alle 

kan skape, oppleve og delta heile livet».  

Frivilligpolitisk plattform for Stad kommune 2022-2024 har som overordna visjon at «Stad er eit 

livskraftig og trygt samfunn der vi alle dreg i lag». Frivillige og frivillig engasjement er ein viktig 

grunnstein i å byggje etter samfunnet. Målet er at det skal vere enkelt å vere frivillig i Stad. 

Stad kommune ønskjer å etterleve dei 10 frivilligpolitiske boda: 

1. Kjenn frivilligheita i kommunen din. 

2. Vedta ein tverrsektoriell kommunal frivilligpolitikk. 

3. Anerkjenn frivilligheita sin eigenverdi. 

4. Forenkling gir meir frivilligheit. 

5. Tilrettelegge for frivilligheita si eigenutvikling. 

6. Skap dialog med frivilligheita. 

7. Anerkjenn og støtt opp om frivilligheita sin meirverdi. 

8. Gi frie midlar. 

9. Ikkje konkurrer med frivilligheita. 

10. Skap føreseielege vilkår for frivilligheita. 

Frivilligpolitisk platform er ein viktig overbygnad for Stad kommune sine retningsliner for tilskot til 

frivillig kulturarbeid. Punkt 4, 8 og 10 er spesielt sentrale å merke seg her. 

Stad kommune har eit ansvar for å sikre gode rammevilkår for ein mangfaldig frivillig sektor. For å nå 

denne målsetninga er det behov for å sikre kulturfrivilligheita god finansiering, stor fridom og ein 

sentral plass i samfunnet. Det er kommunestyret som set av midlar, medan retningslinjene sikrar god 

likebehandling ved fordeling av midlane.   

 

3. Kulturmidlar - driftstilskot 
 

Fastsetjing av kulturmidlar 
Kommunestyret fastset ramma for dei årlege kulturmidlane (driftstilskot til lag og organisasjonar), 

som skal delast ut som tilskot til: 

o Idrettsorganisasjonar 

o Song- og musikkorganisasjonar  

o Andre lag og organisasjonar 

40% av midlane blir tildelt idrettsorganisasjonar, 30% til song- og musikkorganisasjonar og 30% til 

andre lag og organisasjonar. Innanfor denne prosentvise fordelinga blir løyvingane utrekna på det 

samla medlemstalet innanfor kvar gruppering.  

 

Kunngjering og søknad 
o Kulturmidlane (driftstilskotet) blir tildelt 1 gong i året, og fortrinnsvis på våren.  

o Midlane med søknadsfrist blir lyst ut i lokalavisene og på kommunen si heimeside og 

Facebook-side.  

o Søknad skal leverast elektronisk innan den fastsette fristen. Det er krav om at all informasjon 

skal vere utfylt i skjema før søknaden vert godkjent. 

 

Fordeling og vilkår for tildeling av tilskot  
Fordelinga av tilskotet til det enkelte lag og organisasjon blir gjort administrativt etter følgjande  

vilkår: 

o Laget må ha eit styre, betalande medlemar og føre eige rekneskap. Rekneskap må kunne 

leggjast fram på førespurnad.  

o Det er hovudlaget som søkjer og fordeler innanfor eigen organisasjon. 

o Søknaden skal vere levert elektronisk innan den annonserte fristen. 

o Lag og organisasjonar som aktiviserer barn og unge vert prioritert. 

o Tildelinga blir relatert til tal aktive medlemar, og søkjarane må på oppmoding kunne leggje 

fram medlemsliste med registrerte medlemer der medlemskontingent er betalt. 

o Minimumsløyving er kr. 1000,- til kvar søkjar (så lenge avsett ramme tillèt det). 

o Unnateke frå stønad: 

o Lag som primært tek vare på dei yrkesmessige og økonomiske interessene til 

medlemmane.  

o Politiske parti (inkludert ungdomsorganisasjonar). 

o Statlege, fylkeskommunale og kommunale institusjonar/anlegg. 

o Organisasjonar og personar utan direkte forankring i Stad kommune. 

o Organisasjonar der ein viktig del av verksemda er å samle inn midlar til andre formål. 

 

Tildeling og utbetaling 
o Vedtak om tildeling av kulturmidlar blir sendt den som står som søkjar av midlane.  

o Vedtaket er eit enkeltvedtak som kan klagast på etter reglane i forvaltningslova.   

o Tildelte midlar blir utbetalt til det kontonummer som står oppgjeve i søknaden. 

o Stad idrettsråd har ansvaret for fordeling og tildeling av midlane som gjeld idrettslag og -

organisasjonar.  

 

4. Generelle prosjekt- og arrangementstilskot 
 

Rammer 
o Kommunestyret fastset den økonomiske ramma for prosjekt- og arrangementstilskot i 

samband med den årlege budsjetthandsaminga. 

o Søknadsfrist for tilskotsordninga blir sett til to gongar i året, 15. mars og 15. september. 

o Søknadane som kjem inn vert handsama administrativt. Administrasjonen gir ei prioritert 

tilråding til Samfunnsutvalet ut frå retningslinjene. Samfunnsutvalet gjer vedtak om tildeling. 

o Søknader som ikkje får tildeling, blir avslått administrativt. 

o Løyvingar skal tildelast som tilskot, ikkje som underskotsgaranti. 

o Tilskotet blir utbetalt etter at rekneskap og rapport for arrangementet er sendt inn til Stad 

kommune og godkjent av administrasjonen. 

 

Krav til søkjar og søknad  
 
Søkjarar må:  

o vere heimehøyrande i Stad kommune.  
o ha eit organisasjonsnummer.  

 

Det kan søkjast støtte til prosjekt, arrangement og/eller tiltak som:  
o vert sett på som verdfulle for det lokale kulturlivet eller som fremjar fysisk aktivitet i 

kommunen.  
o er tilgjengelege for allmeinta.  
o går føre seg éin gong per år, eller fleire gongar innanfor ein avgrensa tidsperiode.  
o er i tråd med mål og tiltak i Stad kommune sin Temaplan for kultur 2023-2035 eller 

Kommunedelplan for fysisk aktivitet, friluftsliv og idrett 2024-2035.  
 
Det kan ikkje støttast støtte til:  

o driftskostnadar.  
o arrangement som blir gjennomførte regelmessig gjennom året.  
o arrangement der formålet og/eller inntekta går til privatpersonar, private interesser eller 

bedrifter.  

Krav til søknad:  

 
o Søknad må leverast digitalt innan søknadsfristen.  
o Søknaden må innehalde informasjon om søkjar, skildring av prosjektet/tiltaket det vert søkt 

om og budsjett med utgifter og inntekter.  
 

Kriteria for prioritering  
 
I dei tilfella det kjem inn mange søknadar der alle oppfyller krava for tilskot, men der den 
økonomiske ramma ikkje tillet løyvingar til alle, vil administrasjonen gjere ei skjønnsmessig vurdering 
og prioritering basert på eitt eller fleire av desse kriteria:  

o Sannsynligheit for at prosjektet/tiltaket kan gjennomførast utan tilskot?  
o Har prosjektet/tiltaket tidlegare motteke prosjekt- og arrangementstilskot?  
o Grad av måloppnåing i høve Stad kommune sin Temaplan for kultur 2023-2035 og/eller 

Kommunedelplan for fysisk aktivitet, friluftsliv og idrett 2024-2035.  
 
Vurderinga skal stå i den prioriterte innstillinga som blir lagt fram for vedtak i samfunnsutvalet.  

 

5. Støtte til 17. mai- kransar 

 

Krav til søkjar og søknad 
Det kan søkjast støtte til:  

o Tilskot til blomekrans for nedlegging på 17.mai ved bautaer i lokalsentera Selje, Leikanger og 

Nordfjordeid. 

o Søknadssum er opptil kr. 2 500,-  

o Kvart lokalsenter kan søkje om éin krans per kalendarår.  

 

Fordeling og vilkår for tildeling av tilskot  
o Kommunestyret fastset den økonomiske ramma for tilskotet i samband med årsbudsjettet. 

o Søknadar blir behandla og godkjende administrativt.  

o Løyvingar skal tildelast som tilskot.  

 

6. Kulturprisar 
 

6.1 Stad kommune sin kulturpris 

 

Fastsetjing og tildeling av kulturprisen: 
o Kommunestyret fastset den økonomiske ramma på kulturprisen i samband med 

årsbudsjettet. 

o Kulturprisen er sett saman av ein pengesum og eit synleg symbol i form av ein diplom, 

underteikna av ordførar og utvalsleiar.  

o Enkeltpersonar, grupper eller organisasjonar blir oppmoda gjennom lokalavisene og på Stad 

kommune si heimeside og Facebookside til å kome med godt grunngjevne forslag til 

kandidatar.  

o Administrasjonen førebur saka på grunnlag av innkomne framlegg.  

o Det faste utvalet for kultursaker fattar avgjerdsle i saka. Avgjerdsla skal vere grunngjeven.  

o Tildelinga av kulturprisen blir offentleg når vedtaket er fatta.  

o Kulturprisen blir utdelt i samband med det siste kommunestyremøtet før jul.  

 

Kriteria for tildeling av kulturprisen 
o Kulturprisen skal vere ein heider til mottakar og ei støtte for arbeidet med kunstnarleg og 

kulturell verksemd i kommunen.  

o Kulturprisen skal gjevast til personar eller institusjonar heimehøyrande i Stad kommune. 

o Kulturprisen kan gjevast til ein person, eller i særlege høve delast mellom fleire personar eller 

institusjonar.  

o Dersom Kulturprisen ikkje blir delt ut eitt år, kan beløpet nyttast til andre kulturformål. 

 

6.2 Ungdommens kulturpris 
 

Fastsetjing og tildeling av ungdommens kulturpris 
o Kommunestyret fastset storleiken på ungdommens kulturpris i samband med årsbudsjettet. 

o Ungdomens kulturpris er sett saman av ein pengesum og eit synleg symbol i form av ein 

diplom underteikna av ordførar og leiar for Stad ungdomsråd.  

o Enkeltpersonar, grupper eller organisasjonar blir oppmoda gjennom lokalavisene og på Stad 

kommune si heimeside og Facebookside å kome med godt grunngjevne forslag til kandidatar.  

Forslag kan sendast inn heile året, men seinast innan fristen som kjem fram i utlysinga. 

o Administrasjonen førebur saka på grunnlag av innkomne framlegg.  

o Ungdomsrådet fattar avgjerdsle i saka. Avgjerdsla skal vere grunngjeven.  

o Tildelinga av ungdomens kulturprisen blir offentleg når vedtaket er fatta.  

o Ungdommens kulturpris blir utdelt i samband med det siste kommunestyremøtet før jul. 

 

Kriteria for tildeling av ungdomens kulturpris 
o Ungdomens kulturpris kan tildelast ein utøvar, delast på fleire kandidatar, ei gruppe av 

utøvarar eller til ein ungdomsleiar som har oppnådd ein prestasjon, eit resultat eller eit nivå 

som er utanom det vanlege innan kulturlivet i kommunen.  

o Mottakar av ungdomens kulturpris må vere under 25 år. For grupper må 

gjennomsnittsalderen ikkje vere over 25 år. 

o Ungdomens kulturpris skal gjevast til personar eller institusjonar heimehøyrande i Stad 

kommune.  

o Ungdomens kulturpris skal stimulere til vidare satsing, og skal vere med å dekkje utgifter i 

samband med konkurransar, samlingar, utdanning eller andre oppgåver. 

o Dersom ungdomens kulturpris ikkje blir delt ut eitt år, kan beløpet nyttast til  andre 

kulturformål. 

6.3 Idrettsprisen 

 

Fastsetjing og tildeling av Idrettsprisen 
o Kommunestyret fastset storleiken på det økonomiske bidraget til Idrettsprisen i samband 

med årsbudsjettet. 

o Idrettsprisen blir handsama, innstilt og delt ut av Stad idrettsråd.  

o Idrettsprisen blir utdelt i samband med det siste kommunestyremøtet før jul. 

 

 

7. Andre økonomiske verkemiddel 

 

7.1 Tilskot til halleige 
 

o Kommunestyret fastset i samband med årsbudsjettet, storleiken på tilskotet til halleige.  

o Tilskotet blir fordelt dei frivillige lag og organisasjonane som driv aldersbestemt idrett i Eid 

idrettshus og Valhall. Det er laget sin andel av utfakturert treningsleige som blir lagt til grunn 

ved fordeling av tilskotet (haustsemester det føregåande året, og vårsemester i 

rekneskapsåret).  

o For å få utbetalt tilskot må laget sin andel vere på min. kr. 1000,- 

o Stad kommune betalar ut det samla tilskotet til Stad idrettsråd, som fordeler vidare til dei 

ulike laga og organisasjonane.  

 


